
P20 娛樂

《家族榮耀》於2022年播出時大結局錄得7天
跨平台總收視30.3點，全劇平均收視亦有27點。去
年開拍的續集《家族榮耀之繼承者》將強勢登陸翡翠
台！劇情講述丘家長孫女丘皓兒（佘詩曼飾）精明能
幹，但礙於是女兒身份，加上父親丘家大少爺守仁
（許紹雄飾）看淡權力及名利，令皓兒在家族中一直
不得勢，公司大權落在丘老太爺（劉江飾）的二兒子
守義（羅嘉良飾）及守義兒子智斌（羅子溢飾）手
上。不過丘老太爺突然病重，留下委託書要皓兒全權
代理集團主席要務，令原
本已關係緊張的丘家一夜
變天……
除了3屆視后佘詩曼

與好拍檔林峯再度合作值
得期待外，3屆視帝羅嘉
良以微曲白髮的老妝，配
上老謀深算的神情，演活
了角色應有的壓迫感，
「戲」勢逼人。

張家輝執導及主演新作《贖夢》獲邀參加意大利烏甸
尼遠東電影節競賽單元，並於前晚舉行世界首映。家輝抵
達大劇院時，獲影迷夾道歡迎，當中不少是內地影迷專程
赴烏甸尼支持，他即場跟影迷交流及合照。放映完畢，觀
眾拍掌長達兩分鐘，家輝感動得起身雙手合十，向全場
觀眾鞠躬致謝。他笑言帶着《贖夢》來到意大利希望有好
意頭：「我作為導演帶住《贖夢》嚟到意大利，進行一個
世界性嘅首映，個意思咪就係大利囉，因為意大利嘛，希
望大家睇得開心。」

與林峯再續前緣 佘詩曼惡鬥羅嘉良

無綫劇《逆天奇案2》前晚舉行宣傳活動，主角陳展鵬
預告結局篇非常精彩，指方力申（小方）拋開偶像包袱，以
前所未有的陰險形象示人！他笑言與小方於劇中是情敵，為
了跟林夏薇復合，會盡快「隊冧」小方！

Keep住個樣 預備拍《逆天3》

陳展鵬爭女
方力申隊冧

陳展鵬、馮盈盈、方力申（小方）與劉佩
玥等前晚出席《逆天奇案2》的宣傳活

動，唯獨未見女主角林夏薇現身。無綫製作部
（戲劇合拍）總監暨劇集總監製劉家豪宣布好
消息，《逆天2》連續3周黃金時段7天跨平
台平均收視稱冠，台前幕後齊切燒豬及開香檳
慶祝。
陳展鵬開心說：「未試過個個禮拜都冠

軍，破咗自己紀錄，每周冠軍可以每次大家聚
埋飯局。（驚食到肥？）我冇肥，要預備開
《逆天奇案3》，第2集都係突然話開，所以
要好好準備Keep住個樣。」他又指林夏薇去
了很遠的地方學瑜伽，宣傳的責任交給他：
「我哋係一對，我幫佢頂住冇詐型，我有時都
會出席唔到，不過今次好齊人，下次慶功應該
會仲多人。」
他透露結局篇劇情峰迴路轉，小方演反派更

是前所未見：「我係睇小方啲戲、聽佢啲歌大，
未見過佢做反派，但去到幾盡要先賣個關子，佢
將成個香港反轉，睇吓我點收服佢啦。（你嘅感
情線最終會點？）我梗係想同林夏薇復合，但
有第三者小方，不過我會盡快『隊冧』呢
個情敵。」提到他日前偕妻女自駕
北上，被網民發現未有貼藍

色禁區紙在車上疑違規，
展鵬多謝網民提醒：「大
家提醒得啱，一定要小
心，但請放心，當時係
停咗車未過關，我都係
第 一 次 揸 車 返 港 珠
澳。」

馮盈盈想做打女

小方表示過去多演富二代和敗家仔
角色，今次算是大突破，開心遇上好角
色。提到他主演的電影《億計劃》近日於
內地上映，首日票房僅得74元人民幣，上畫
5 天才破千元人民幣，他說：「其實電影喺
2018年拍，好早已經喺戲院上映，加上網上同
免費平台有得睇，依家再上，可能都有人鍾
意入戲院感受氣氛。」他笑言要「搵
食」，學周潤發所言什麼戲都接，只是外
間誤會他不用「搵食」。

馮盈盈表示若再拍第三輯，想挑
戰動作戲，不論打人或被打都想
試：「雖然我未試過有啲驚，
但如果有機會就去學功

夫，我好恨做打
女！」

新片意大利首映張家輝盼有好意頭

■陳展鵬與馮盈盈均
期待拍《逆天3》。

■方力申罕有
演奸角。

■《逆天2》收視理想，台前幕後興奮不已。

■羅嘉良化
上老妝，依
然有型。

■佘詩曼（左起）、
林峯與羅子溢鬥戲
連場。 ■家輝開心跟粉絲合照。

英皇珠寶上海新店昨日開幕，英皇集
團主席楊受成博士偕謝霆鋒和容祖兒主持
剪綵儀式。楊受成表示：「霆鋒、祖兒兩
位天王天后難得聚首一堂，都知佢哋日程
滿檔，能一齊出席好難得。尋晚我特別帶
佢哋去品嘗正宗嘅上海本幫菜。」祖兒佩
戴價值過千萬元的珠寶首飾閃耀全場，出
名孝順的她說：「母親節就快到，雖然今
次行程匆匆，但我頭先都以九秒九速度揀

咗首飾送畀媽咪，襯番一套母女款都唔
錯！」她續稱：「珠寶有收藏價值，最適
合送畀喺我心目中一樣咁有分量嘅媽
咪。」

祖兒
九秒九買首飾

■楊受成（左起）、祖兒與
霆鋒出席新店開幕。




